
Ректори Донишгоҳи миллии Тоҷикистон,

«ТАСДИҚ МЕКУНАМ»

ПРОТОКОЛИ №3

ҷаласаи ғайринавбатии кафедраи ҳуқуқи ҷиноятӣ ва муқовимат бо

коррупсияи факултети ҳуқуқшиносии Донишгоҳи миллии Тоҷикистон *

аз 30 октябри 2025 с. ■V ш. Душанбе

Раис: н.и.ҳ., дотсент Раҳмонзода М.Ҷ.

Котиб: Насриддинзода С.Н.

Иштирок доштанд: мудири кафедра, н.и.ҳ. дотсент Раҳмонзода М.Ҷ., 

д.и.ҳ., профессор Шарипов Т.Ш., д.и.ҳ., профессор Сафарзода А.И. н.и.ҳ., 

дотсент Сатторов F.C., н.и.ҳ., дотсент Камолов З.А., н.и.ҳ., дотсент 

Мирзоахмедов Ф.А., н.и.ҳ., дотсент Шарипов Р.И., н.и.ҳ., дотсент Холиқзода 

Ш.Л., н.и.ҳ., дотсент Мирализода Э.Б., н.и.ҳ., дотсент Каримов Д.Б. н.и.ҳ., 

муаллими калон Сайфуллозода У.А., н.и.ҳ., муаллими калон Шарипов М.М., 

н.и.ҳ., Мирзозода Қ.Х., н.и.ҳ., Шарифзода Р.Ф. н.и.ҳ., Камолов Х.С. 

муаллими калон Юлдошева Г.М., ассистент., Абдуллозода Б.В., ассистент 

Исматов Р.А., ассистент Зоирова П.Ҷ. ва лабаранти кафедра Насриддинзода 

С.Н.

РӮЗНОМАИ ҶАЛАСА:

1. Муҳокимаи таҳқиқоти диссертатсионии унвонҷӯи кафедраи ҳуқуқи 

ҷиноятй ва муқовимат бо коррупсияи факултети ҳуқуқшиносии Донишгоҳи 

миллии Тоҷикистон, Исозода Файзиддин Исо дар мавзуи «Ҷавобгарии 

ҷиноятй барои ғайриқонунй ба даст овардани иттилоот: проблемаҳои 

назариявй ва амалй», барои дарёфти дараҷаи илмии номзади илмҳои 

ҳукуқшиносӣ аз рӯйи ихтисоси 5.5.8 - Ҳуқуқи ҷиноятӣ ва криминология; 

ҳукуқи иҷрои ҷазои ҷиноятй.
>■

Роҳбарии илмй: Давлатзода Комрон Давлат - доктори илмҳои 

ҳуқуқшиносӣ, дотсенти кафедраи криминалистика ва фаъолияти экспертизам 

судии факултети ҳуқуқшиносии Донишгоҳи миллии Тоҷикистон.

Шунида шуд: Оид ба масъалаи мазкур унвонҷӯ Исозода Файзиддин Исо 

баромад намуда, дар бораи сохтор, муҳиммият ва рӯзмаррагӣ, вазифа, мақсад 

ва навгониҳои илмии таҳқиқоти диссертатсионии худ маълумот дода, иброз 

намуд, ки иттилоот ҳамчун ҷузъи таркибии ҷомеа ва захираи стратегӣ дар 

тамоми марҳилаҳои ташаккул ва такомули ҷомеаи инсонӣ нақши муҳимро 

бозидааст. Дар даврони муосир, ки равандҳои ҷаҳонишавӣ, рақамикунонй ва 

технологияҳои иттилоотию коммуникатсионӣ тавсеа меёбанд, нақши 

захираҳои иттилоотӣ торафт афзун мегардад. Иттилоот дар заминай 

таҷзияву таҳлили илмӣ мунтазам такмил меёбад.

Захираҳои иттилоотӣ имрӯз на танҳо василаи мубодилаи дониш ва 

равандҳои идоракунӣ, балки ҳамчун объекта мустақили танзими ҳуқуқй ва 

стратегияи амнияти миллӣ баромад менамоянд. Раванди иттилоотигардонии 

ҷомеа, ки бо суръати хеле баланд ҷараён дорад, дар баробари имкониятҳои 

нав як қатор хатару тахдидҳои навро низ ба миён овардааст. Аз ҷумла, 

дастрасии ғайриқонунӣ ба иттилооти ҳифзшаванда, воридшавй ба 

системаҳои иттилоотӣ, киберҷиноятҳо ва дигар шаклҳои истифодаи 

ғайриқонунии захираҳои иттилоотӣ ба амнияти иттилоотии шахс, ҷомеа ва 

давлат хатар эҷод менамояд. Бо дарназардошти ин, мубрами мавзуи 

таҳқиқот дар таҳияи механизмҳои самараноки ҳуқуқии танзими 

муносибатҳои ҷамъиятӣ дар соҳаи амнияти иттилоотй аён мегардад. Илова 

бар ин, ҳоло тамоми самтҳои иҷтимоиву иқтисодй ва сиёсӣ бо технологияҳои 

иттилоотию коммуникатсионӣ алоқамандии бевосита дошта, таъмин ва 

танзими ҳуқуқии амнияти иттилоотй на танҳо як самти муҳим, балки 

унсури зарурй дар устувории сиёсати давлатй ва танзими низоми ҳуқуқии 

кишвар арзёбй мегардад.

Асосгузори сулҳу вахдати миллй - Пешвои миллат, Президента 

Ҷумҳурии Тоҷикистон, муҳтарам Эмомалй Раҳмон, дар Паёми солонаашон 

ба Маҷлиси олӣ, ҳанӯз 23-юми декабри соли 2022, таъкид доштанд, ки 

имрӯзҳо гурӯҳҳои махсуси мутташакли фаромарзй барои даъват ва ҷалб 

намудани шаҳрвандон ба сафҳои худ бо истифода аз технологияҳои муосири 

иттилоотй роҳу усулҳои навро истифода карда, шахсони камтаҷрибаву 

ноогоҳро бо ғояҳои тундгарой гумроҳ месозанд. Дар робита ба ин, ҷиҳати 

пешгирй намудани ҷиноятҳое, ки бо истифодаи технологияҳои иттилоотиву 

коммуникатсионй содир карда мешКванд, зарур аст, ки Маркази ягонаи 

иттилоотй таъсис дода шавад. Дар воқеъ имрӯз ҳеҷ қудрати ҷаҳонй ва ҳеҷ 

давлати алоҳидае нест, ки тавонад бо ҷиноятҳое, ки бо истифодаи 

технологияҳои иттилоотиву коммуникатсионй содиршаванда ба танҳоӣ 

мубориза барад. Зеро ин падидаи манҳус аз марзи ҳамаи кишварҳо фаротар 

рафтаву одамро фаро гирифтааст ва кишваре нест, ки аз хатари он эмин 

бошад.

Омӯзиши таҷрибаи амалӣ аз он шаҳодат дод, ки дараҷаи содиршавӣ ва 

баррасию ошкор намудани ғайриқонунӣ ба даст овардани иттилоот дар 

давоми солҳои 2008-2025 якранг набуда, он тамоюли босуръати зиёдшавиро 

фаро гирифтааст. Дар ҳудуди кишвар то соли 2007 ягон намуди ин кирдори 

барои ҷамъият хавфнок ба қайд гирифта нашудааст. Шуруъ аз соли соли 2008 

содиршавии ин ҷиноят давра ба давра зиёд гардидааст. Чунончи, тибқи 

маълумотномаи омории расмии Сармаркази иттилоотй-таҳлилии Вазорати 

корҳои дохилии Ҷумҳурии Тоҷикистон аз соли 2009 то соли 2025 шумораи 

ҷиноятҳои содиршуда дар самти таҳқиқшаванда якбора зиёд гардида, то 

имрӯз зиёда аз 171 ҷиноятро ташкил медиҳад. Масалан, дараҷаи зиёдшавии 

ғайриқонунӣ ба даст овардани иттилоотро дар пайвастагй ба соли 2008 

метавон ба таври зайл ҷудо намуд: зиёдшави нисбат ба соли 2008 дар соли 

2009 - 50%, 2010 - 66%, 2011 - 30%, дар солҳои 2012-2013 шумораи содиршавй 

он қадар тафовут надорад (дар ин давраҳо 2 намуди ин кирдори барои 

ҷамъият хавфнок ба қайд гирифта шудааст), 2014 - 33,3%, 2015 - 85,71%, 2016 л
- 75%, 2017 - 30,46%, дар солҳои 2018-2019 шумораи содиршавй низ чандон 

тафовут надора (чунончй дар ин давраҳо 13 намуди ин кирдор ба қайд 

гирифта шудааст), 52% - дар соли 2020, дар соли 2021 ба қайд гирифта 

нашудааст, 42,5% - соли 2022, ва соли 2023- 49,05%, соли 2024, 51% ва шаш 

моҳи аввали соли 2025 бошад 39,8 %-ро ташкил медиҳад. Омори мазкур аз он 

шаҳодат медиҳад, ки.имрӯз на танҳо одамон, балки тамоми кишварҳо 

метавонанд дар фазой маҷозӣ аз ин кирдори барои ҷамъият хавфнок зарари 

бузург бинанд, зеро дар чунин шароит бехатарии истифодабарандагони 

технологияҳои иттилоотию коммуникатсионӣ, мудофиа, иқтисод, саноат, 

нақлиёт, маориф, фарҳанг, тиб ва ғайра метавонад аз як ҷиноятор вобаста 

бошад. Теъдоди ҷиноятҳои содиршуда дар фазой маҷозӣ аз рӯйи таносуб ба 

шумораи истифодабарандагони шабакаҳои иттилоотию коммуникатсионй 

афзоиш ёфта, тибқи иттилои Иттиҳоди Байналмилалии Телекоммуникатсия, 

суръати афзоиши ғайриқонунӣ ба даст овардани иттилоот, дар интернети 

ҷаҳонй, босуръаттарин дар сайёра мебошад. Аллакай барои ҷамъият 

хавфнокии ин кирдорро на танҳо мақомоти ҳифзи ҳуқуқи Тоҷикистон, балки 

тамоми давлатҳои ҷаҳон эътироф намудаанд, зеро он дар айни замон яке аз 

хатарҳои ҷиддӣ ба амнияти ҳар як давлату миллат ба шумор меравад.

Дар даврони муосир таъмини амнияти иттилоотӣ ва танзими истифодаи 

технологияҳои компютерй тавассути қонунгузории ҷиноятй аз масъалаҳои 

мубрам дар кишварҳои пешрафта ба ҳисоб меравад. Рушди усулҳои муосири 

коркарди иттилоот бо истифода аз технологияҳои компютерӣ ва фароҳам 

омадани дастрасии васеъ ба онҳо боне гардид, ки иттилоот на танҳо дар 

соҳаҳои илм, таҳқиқот ва маориф, балки дар тамоми бахшҳои ҳаёти 

ҷамъиятй ба таври густарда мавриди истифода қарор гирад.

Дар баробари вусъат пайдо кардани корбурди воситаҳои электронии 

ҳисоббарор на танҳо мушкилоти техникии зиёд ба миён омаданд, балки як 

қатор масъалаҳои ҳуқуқӣ низ дар муносибатҳои ҷамъиятӣ зуҳур карданд. Ин 

масъала, ки барои қонунгузории ҷиноятии Ҷумҳурии Тоҷикистон падидаи 

нисбатан нав ба шумор меравад, то кунун ҳалталаб боқй монда, дар шароити 

иттилоотикунонии босуръати ҷомеа бештар хусусияти идоранашавандаро 

касб менамояд. Аз рӯйи механизми содиршавӣ, усулҳои анҷом ва пинҳон 

намудани ҷиноятҳо дар самти дастрасии ғайриқонунӣ ба иттилоот онҳо 

дорои хусусиятҳои хос мебошанд, ки дар таъхирнопазирии амал, сатҳи пасти 

ошкоршавӣ ва низоми.мураккабии муайян онро метавон тавсиф намуд. 

Чунин хусусиятҳои кирдорҳои хавфноки ҷамъиятй то андозае мақомоти 

ҳифзи ҳуқуқро, ки барои муқовимат бю ин зуҳуроти нави иҷтимоӣ-ҳуқуқӣ 

омодагии кофӣ надоштанд, ба мушкилӣ рӯ ба рӯ сохт. Мавҷуд набудани 

тавсияҳои илмӣ ва амалии мукаммал дар мавриди ошкорсозӣ, коргузорӣ ва 

тафтиши ҷиноятҳои марбут ба иттилооти компютерӣ, инчунин махдуд 

будани донишу малакаи муфаттишон дар ин самт як қатор мушкилиҳоро дар 

ошкорсозии чунин ҷиноятҳо ба миён овардааст.

Таҷрибае, ки аллакай ҷомеаи ҷаҳонӣ оид ба ғайриқонунй ба даст 

овардани иттилоот дорад, аз он шаҳодат медиҳад, ки нисбат ба таъсири он 

ҳама давлатҳо осебпазиранд, зеро он сарҳад надорад ва ҳар лаҳза метавонад 

ба низоми иттилоотии кишваре, ки дар ҳар нуқтаи курраи Замин ҷойгир аст, 

таъсири манфии худро расонад.

Дар ҷараёни ҷаласа аз ҷониби иштирокчиён д.и.ҳ., профессор Шарипов 

Т.Ш., н.и.ҳ., дотсент Мирзоахмедов Ф.А. ва н.и.ҳ., дотсент Камолов З.А. ба 

унвонҷӯ саволҳо дода шуд, ки ба онҳо Исозода Файзиддин Исо ҷавобҳои 

мукаммал дод.

Баъдан роҳбари илмии унвонҷӯ доктори илмҳои ҳуқуқшиносӣ, дотсент 

Давлатзода Комрон Давлат баромад намуда, оид ба фаъолияти илмӣ 

Исозода Файзиддин Исо суханронӣ намуда, иброз дошт, ки унвонҷӯ 

қобилияти баланди эҷодӣ дошта, таҳқиқоти диссертатсионӣ, ҳамчун кори 

анҷомёфтаи илмӣ ба ҳисоб меравад ва мавзуи он барои татбиқи ҳадафҳои 

стратегии давлат мусоидат менамояд.

Диссертатсия бо шиносномаи ихтисоси 5.5.8 - Ҳуқуқи ҷиноятй ва 

криминология; ҳуқуқи иҷрои ҷазои ҷиноятӣ мутобиқат карда, барои химоя 

аз рӯйи ихтисоси мазкур тавсия до да мешавад.

Дар охир аз иштирокчиёни ҷаласа хоҳиш карда шуд, ки довталабро 

дастгирӣ намоянд.

Сипас, раиси ҷаласа н.и.ҳ., дотсент Раҳмонзода М.Ҷ. баромад намуда, 

диссертатсияро ҳамчун кори анҷомёфта ба ҳимоя тавсия намуд.

Дар муҳокимаи диссертатсия иштирокчиёни дигар, аз ҷумла н.и.ҳ., 

дотсент Мирзоахмедов Ф.А. ва н.и.ҳ., дотсент Холиқзода Ш.Л. баромад 

намуда, ба унвонҷӯ тавсияҳои муфидцилмӣ доданд.

Баромадкунандагон дар рафти муҳокимаи диссертатсия муҳиммияти 

мавзуи таҳқиқро қайд карда, саҳми унвонҷӯро дар таҳқиқу баррасии 

масъалаҳои назариявӣ - методологӣ ва амалии мавзуи мазкур муҳим арзёбӣ 

намуданд.

Қайд карда шуд, ки Исозода Файзиддин Исо муҳаққиқи пурмаҳсул 

буда, муаллифи 12 таълифоти илмӣ, иштирокчии конференсия ва семинарҳои 

илмӣ-амалӣ ва назариявии байналмилалию ҷумҳуриявӣ ва дохилидонишгоҳӣ 

мебошад.

Ҳамзамон, баромадкунандагон эродҳо ва андешаҳоеро изҳор доштанд, 

ки ба мушаххасу возеҳ баён намудани нуқтаҳои алоҳидаи диссертатсия, 

нисбатан муфассал шарҳ додани ҷанбаҳое, ки дар амалӣ намудани 

пешниҳодҳо ва тавсияҳои марбут ба таҳқиқи диссертатсионӣ мусоидат 

менамоянд.

Исозода Файзиддин Исо ба эродҳои баромадкунандагон ҷавобу 

шарҳҳои муфассал дод. Сипас, лоиҳаи хулосаи кафедра, ки дар асоси 

баромадҳо омода карда шудааст, шунида шуд.

Ҷаласа қарор кард:

1. Диссертатсияи Исозода Файзиддин Исо дар мавзуи «Ҷавобгарии 

ҷиноятй барон ғайриқонунӣ ба даст овардани иттилоот: проблемаҳои 

назариявй ва амалй», барон дарёфти дараҷаи илмии номзади илмҳои 

ҳуқуқшиносӣ аз рӯйи ихтисоси 5.5.8 - Ҳуқуқи ҷиноятй ва криминология; 

хуқуқи иҷрои ҷазои ҷиноятӣ кори таҳқиқии анҷомёфта ҳисобида шавад.

2. Диссертатсияи Исозода Файзиддин Исо дар мавзуи «Ҷавобгарии 

ҷиноятӣ барон ғайриқонунй ба даст овардани иттилоот: проблемаҳои 

назариявй ва амалй», ҷиҳати ҳимоя намудан барон дарёфти дараҷаи илмии 

номзади илмҳои ҳуқуқшиносӣ аз рӯйи ихтисоси 5.5.8 - Ҳуқуқи ҷиноятй ва 

криминология; ҳуқуқи иҷрои ҷазои ҷиноятй бо назардошти ислоҳи эродҳои 

гирифташуда барон хдмоя дар Шурои диссертатсионии 6D.KOA-019 назди 

Донишгоҳи миллии Тоҷикистон тавсия'дода шавад.

Хулоса дар ҷаласаи кафедраи хуқуқи ҷиноятӣ ва муқовимат бо 

коррупсияи факултети ҳуқуқшиносии Донишгоҳи миллии Тоҷикистон санаи 

30 октябри соли 2025 қабул гардидааст.

Иштирок доштанд: 20 нафар. Натиҷаҳои овоздиҳӣ: «тарафдор» - 20 

нафар, «зид» - нест, «бетараф» - нест.

Раиси ҷаласа Раҳмонзода М.Ҷ.

Котиби ҷаласа Насриддинзода С.Н.

Имзоҳои Раҳмонзода М.Ҷ. ва Насриддинзода С.Н.-ро

ТАСДИҚ МЕКУНАМ:

Сардори Раёсати кадрҳо

корҳои махсуси ДМТ Шодихонзода Э.Ш.

«А0_» fO 2025

Суроға: 734025, ш. Душанбе,

хиёбони Рудакй, 17. Донишгоҳи миллии Тоҷикистон

Тел.: 2217711, факс: 2271510

Почтаи электронӣ: info@tnu.tj, сомонаи интернета:www.tnu.tj

